ԱՄՓՈՓԱԹԵՐԹ

«Եվրասիական տնտեսական միության և իր անդամ պետությունների՝ մի կողմից, և Սերբիայի Հանրապետության՝ մյուս կողմից, միջև ազատ առևտրի մասին» համաձայնագիրը վավերացնելու վերաբերյալ ստացված առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ արտաքին գործերի նախարարություն

	«Եվրասիական տնտեսական միության և իր անդամ պետությունների՝ մի կողմից, և Սերբիայի Հանրապետության՝ մյուս կողմից, միջև ազատ առևտրի մասին» համաձայնագիրը ստորագրվել է 2019թ. հոկտեմբերի 25-ն՝ Մոսկվայում: Այն նպատակ է հետապնդում ընդլայնել և զարգացնել փոխադարձ ազատ առևտրի և տնտեսական հարաբերությունները՝ կողմերի տնտեսական զարգացման արագացման և արտադրության և ֆինանսական կայունությանը հասնելու նպատակով: Կողմերը չեն կիրառում մաքսատուրքեր և մաքսատուրքերին համարժեք նշանակություն ունեցող ցանկացած վճարներ կողմերից մեկի տարածքի ծագում ունեցող ապրանքների ներմուծման համար կամ ներմուծման հետ կապված, եթե սույն համաձայնագրով այլ բան չի սահմանվում: Բացի այդ Համաձայնագրով կողմերը համագործակցում են ստանդարտների, տեխնիկական կանոնակարգերի, չափագիտության, շուկայի վերահսկողության և համապատասխանության գնահատման ընթացակարգերի վերաբերյալ տեղեկատվության փոխանակման հարցերում՝ իրենց համապատասխան համակարգերի միջև ցանկացած տեխնիկական արգելքների առաջացումը կանխելու նպատակով։

Ելնելով վերոգրյալից՝ ՀՀ վարած արտաքին քաղաքականության տեսանկյունից՝ «Եվրասիական տնտեսական միության և իր անդամ պետությունների՝ մի կողմից, և Սերբիայի Հանրապետության՝ մյուս կողմից, միջև ազատ առևտրի մասին» համաձայնագրի վավերացումը կամ հաստատումը նպատակահարմար է:
	Ընդունվել է ի գիտություն:
	

	ՀՀ արդարադատության նախարարություն

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:

Միաժամանակ հայտնում ենք, որ Համաձայնագիրը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի    4-րդ և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 4-րդ կետերի դրույթների:
	Ընդունվել է ի գիտու​թյուն:
	

	ՀՀ ֆինանսների նախարարություն


	«Եվրասիական տնտեսական միության և իր անդամ պետությունների՝ մի կողմից, և Սերբիայի Հանրապետության՝ մյուս կողմից, ազատ առևտրի մասին» համաձայնագրում (այսուհետ՝ Համաձայնագիր) առկա է դրույթ (Հավելված 3, 17-րդ հոդված՝ ապրանքների ծագման հավաստագրման և վերիֆիկացիայի էլեկտրոնային համակարգի ներդրման հետ կապված), որը կհանգեցնի, ինչպես նաև առկա են դրույթներ (Հավելված 3, 16-րդ հոդված՝ ստուգող անձնակազմի բոլոր ծախսերը, որոնք կապված են Ներմուծող կողմի ներկայացուցիչների արտագնա ստուգման մասնակցության հետ և Հավելված 5, 21-րդ հոդված՝ կողմերի միջև ծագած վեճերի լուծման հետ կապված (արբիտրաժային) ծախսեր), որոնք, համապատասխան պայմանների ի հայտ գալու դեպքում, կարող են հանգեցնել Հայաստանի Հանրապետության համար ֆինանսական պարտավորությունների առաջացմանը, այդ թվում՝ ծախսերի ավելացմանը¸ որի չափը հնարավոր չէ գնահատել համապատասխան տվյալների բացակայության պատճառով:
Միաժամանակ Համաձայնագրի 4-րդ հոդվածով սահմանված է, որ, եթե Համա​ձայնագրով այլ բան նախա​​տեսված չէ, կողմերը չեն կիրառում մաքսատուրքեր և մաք​սա​տուրքերին համարժեք նշա​նակություն ունեցող ցանկացած վճարներ կողմերից մեկի տարածքի ծագում ունեցող ապրանքների ներմուծման համար կամ ներմուծման հետ կապ​ված, իսկ Համաձայնագրին կից ներկայացված թիվ 2 հավելվածով սահմանված է այն ապրանք​ների ցանկը, որոնք Սերբ​​իայից ներմուծվում են ԵԱՏՄ մաքսային տարածք սակա​​գնա​յին քվոտաների շրջա​նա​կում՝ առանց մաքսատուրքերի վճարման։
Հաշվի առնելով վերոգրյալը՝ Համա​ձայնագրի ընդունման ազդե​ցու​թյունը ՀՀ պետա​​կան բյուջեի եկա​մուտ​ների վրա կլինի բացասական:
	Ընդունվել է ի գիտու​թյուն:
	

	ՀՀ տարածքային և ենթակառուցվածքների նախարարություն


	«Եվրասիական տնտեսական միության և իր անդամ պետությունների՝ մի կողմից, և Սերբիայի Հանրապետության՝ մյուս կողմից, միջև ազատ առևտրի մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գի​տու​թյուն:
	


